
ᐃᒃᐱᐊᕐᔪᒃ - ᐃᓄᓕᒃ 876-ᓂᒃ 
ᐃᒃᐱᐊᕐᔪᒃ, ᐅᕝᕙᓘᓐᓃᑦ Arctic Bay “ᐃᒃᐱᐊᕐᔪᒃ”, ᖃᖅᑲᓂᒃ ᐊᕙᓗᔭᐅᓯᒪᔪᖅ. ᕿᑭᖅᑖᓘᑉ ᐅᐊᖕᓇᖓᓃᑦᑐᖅ, ᐳᐃᔨᓂᒃ 
ᑕᑯᓐᓇᑦᑎᐊᖅᑐᖅ. ᐃᒃᐱᐊᕐᔪᒃ ᑲᑎᙵᖃᑎᖃᖅᐳᖅ ᖃᓂᑦᑐᒥᑦ ᐅᔭᕋᖕᓂᐊᕐᕕᖕᒥᑦ ᓇᓂᓯᕕᖕᒥᑦ ᐅᖓᓯᒃᑎᒋᓪᓗᓂᑦ 
32 ᑭᓚᒦᑕᔅ ᐊᖅᑯᑎᒃᑯᑦ. ᑲᓇᑕᐅᑉ ᐅᓪᓗᐊᓂ, ᓂᐅᕐᕈᕝᕕᐅᒐᔪᒃᐳᖅ ᓄᓇᕐᔪᐊᕐᒥᐅᓂᒃ ᖃᐅᒪᐃᓐᓇᖃᑦᑕᓕᖅᑎᓪᓗᒍ 
ᐅᓪᓚᒋᐊᖅᑐᖅᑐᓂᒃ.  ᐅᓪᓚᒋᐊᖅᓯᒪᔪᑦ ᑕᑯᔪᓐᓇᑦᑎᐊᓲᖑᕗᑦ ᑲᔾᔮᕐᓇᑦᑎᐊᖅᑐᒥᒃ ᓇᓂᓯᕕᐅᓪᓗ ᐃᒃᐱᐊᕐᔫᓪᓗ ᐊᖅᑯᑖᒍᑦ 
ᐅᓪᓚᒃᖢᑎᒃ.  

ᐊᕐᕕᐊᑦ - ᐃᓄᓕᒃ 2,772-ᓂᒃ
ᐊᕐᕕᒃ ᐱᔾᔪᑕᐅᓪᓗᓂ ᐊᑎᖃᖅᐳᖅ “ᐊᕐᕕᐊᑦ”, ᐃᓄᒃᑎᑐᑦ ᑕᐃᒎᓯᖅ ᐊᕐᕕᒃ bowhead whale-ᒧᑦ. ᑕᓯᐅᔭᕐᔪᐊᑉ 
ᓯᒡᔭᖓᑕ ᐊᑭᓐᓇᖓᓃᑦᑐᖅ, ᑰᒡᔪᐊᖅ, ᒫᓂᑑᐸ ᐅᐊᖕᓇᖓᓂ. ᐊᕐᕕᐊᑦ ᓄᓈᑦ ᐊᒻᒪ ᐃᒪᖓ ᐆᒪᔪᖃᑦᑎᐊᖅᑐᖅ. ᑰᕌᕐᔪᒃ 
ᑎᖕᒥᐊᖃᕐᕕᖓᑦ, ᓄᓇᓕᖓᑦᑕ ᓂᒋᐊᓂ, ᑕᑯᕋᓐᓈᑦᓯᐊᓇᖅᑐᖅ ᐊᒥᓱᒻᒪᕆᖕᓂᑦ ᐃᕙᔪᓂᒃ ᐃᒪᕐᒥᐅᑦ ᑎᖕᒥᐊᓂᒃ. ᐅᑭᐊᒃᓵᒃᑯᑦ, 
ᖃᑯᖅᑐᑦ ᕿᓚᓗᒃᑲᑦ ᑕᑯᔭᐅᒐᔪᒃᑐᑦ ᑲᖏᖅᖢᓂᒃ ᐊᒻᒪ ᑐᒃᑐᐃᑦ ᑕᑯᔭᐅᒐᔪᒃᑭᓪᓗᑎᒃ ᓄᓇᓗᐅᑉ ᖃᓂᒋᔭᖓᓂᑦ. ᐃᓄᒃᑐᑦ 
ᐅᖃᓪᓚᑦᑎᐊᖏᓐᓇᖅᐳᑦ ᓄᓇᓕᖕᒥᐅᑦ. 

ᖃᒪᓂ’ᑐᐊᖅ - ᐃᓄᓕᒃ 1,997-ᓂᒃ
ᖃᒪᓂᑦᑐᐊᖅ, ᐅᕝᕙᓘᓐᓃ ᖃᒪᓂᑦᑑᖅ, ᓄᓇᖅᐸᓯᒃᑐᒦᑉᐳᖅ, ᑰᑉ ᐊᑯᐊᓂ, ᑲᓇᑕᒥ ᕿᑎᖅᐸᓯᐊᓂ. ᖃᒪᓂ’ᑐᐊᖅ 
ᖃᐅᔨᒪᔭᐅᑦᑎᐊᖅᐳᖅ ᓴᓇᙳᐊᖅᑎᖃᑦᑎᐊᕐᓂᖓᓄᑦ ᒥᖅᓱᒐᖃᑦᑕᑦᑎᐊᕐᓂᖏᓐᓄᓪᓗ. ᖃᐅᔨᒪᔭᐅᑦᑎᐊᖅᑐᑦ ᓴᓇᙳᐊᖅᑏᑦ 
ᐊᒻᒪ ᐱᓕᕆᕝᕖᑦ ᓴᖅᑮᓇᓱᐊᖅᑐᑦ ᓴᓇᙳᐊᓂᒃ ᒥᖅᓱᒐᕐᓂᓗ, ᓲᕐᓗ ᐃᓄᐃᑦ ᐃᑦᑕᕐᓂᓴᖃᕐᕕᖓᑦ, ᔭᓯ ᐅᓈᖅ ᐳᓛᕐᕕᒃ, ᐊᒻᒪ 
ᒪᑭᒪᑦᓯᐊᖅᑐᑦ ᓇᖕᒥᓂᕆᔭᐅᔪᑦ ᓴᓇᙳᐊᓄᑦ ᑕᑯᔭᒐᖃᕐᕕᒃ ᐱᒻᒪᕆᐅᕗᑦ ᓄᓇᓗᖕᓄᑦ ᓴᓇᙳᐊᓂᕐᒧᑦ ᒥᖅᓱᒐᓕᕆᓂᕐᒧᓪᓗ. 

ᐃᖃᓗᒃᑑᑦᑎᐊᖅ - ᐃᓄᓕᒃ 1,746-ᓂᒃ
ᐃᖃᓗᒃᑑᑦᑎᐊᖅ ᓇᖕᒥᓂᖃᕐᕕᐅᑦᑎᐊᖅᑐᖅ ᓄᓇᕗᒥ ᐅᐊᓕᓂᕐᒥ. ᓄᓇᓕᖕᓂ ᐃᓄᐃᑦ ᓇᖕᒥᓂᖃᕐᕕᖃᑦᑎᐊᖅᐳᑦ 
ᐊᒻᒪ ᒐᕙᒪᒃᑯᑦ, ᑲᒪᒋᔭᖃᖅᑐᑦ ᐳᓚᕋᖅᑐᓄᑦ ᐃᖃᓪᓕᐊᕐᓂᕐᒧᑦ ᐊᒻᒪ ᐊᐅᓪᓛᕐᓂᕐᒧᑦ ᐅᔭᕋᒃᓯᐅᖅᑐᓄᓪᓗ ᐱᓕᕆᔪᓂᒃ 
ᐃᖃᓗᒃᑑᑦᑎᐊᑉ ᕿᑭᖅᑖᓗᐊᓂᑦ. ᐃᓄᒃᑎᑐᑦ ᐊᑎᖓ ᐃᖃᓗᒃᑑᑦᑎᐊᖅ, ᑐᑭᖃᖅᖢᓂᑦ “ᐃᖃᓗᖃᑦᑎᐊᖅᑐᖅ”; 
ᐃᖃᓪᓕᕿᑦᑎᐊᕐᓇᖅᑐᒻᒪᕆᐅᕗᖅ ᑕᓯᖏᓐᓂᒃ ᑰᖏᓐᓂᒡᓗ.

ᑭᙵᐃᑦ - ᐃᓄᓕᒃ 1,481-ᓂᒃ 
ᐃᓄᒃᑎᑐᑦ ᐊᑎᖓ ᑭᙵᐃᑦ, ᑐᑭᖃᖅᐳᖅ ᑲᔾᔮᓇᒻᒪᕆᒃᑐᑦ 
ᖃᖅᑲᓂᒃ ᐊᕙᓗᔭᐅᓯᒪᓪᓗᓂ ᓄᓇᓕᖓᑦ. ᕿᑭᖅᑖᓘᑉ 
ᓂᒋᖅᐸᓯᐊᓃᑦᑐᖅ, ᑭᙵᐃᑦ ᐃᓄᖃᖅᓯᒪᓕᖅᑐᖅ 1,000 
ᐅᑭᐅᑦ ᐅᖓᑖᓄᑦ. ᑐᓃᑦ ᐊᒻᒪ ᐃᓄᐃᑦ ᐃᑦᑕᕐᓂᓴᖃᕐᕕᖏᑦ 
ᒪᓪᓕᒡᔪᐊᖅ ᒥᕐᖑᐃᕐᓯᕐᕕᖕᒦᑦᑐᖅ, ᓄᓇᓕᐅᑉ ᖃᓂᒋᔮᓂ. 
ᑭᙵᐃᑦ ᓄᓇᕐᔪᐊᓕᒫᒥᑦ ᖃᐅᔨᒪᔭᐅᑦᑎᐊᖅᐳᖅ ᐃᓄᐃᑦ 
ᑎᑎᖅᑐᒐᖃᑦᑕᖅᑕᖏᓐᓄᑦ ᐱᓗᐊᖅᑐᒥ ᑎᑎᖅᑐᒐᖅᑕᐅᓲᓄᑦ 
ᐊᒻᒪ ᓴᓇᙳᐊᖅᑕᐅᓲᓄᑦ. 



ᐃᒡᓗᓕᒑᕐᔪᒃ - ᐃᓄᓕᒃ 473-ᓂᒃ 
ᐃᒡᓗᓕᒑᕐᔪᒃ ᑕᓯᐅᔭᕐᔪᐊᑉ ᓯᒡᔭᖓᑕ ᐅᐊᖕᓇᖓᓃᖃᑕᐅᕗᖅ. ᐊᑎᑐᖃᖓᒎᖅ ᐃᒡᓗᐃᒑᕐᔪᒃ, ᑐᑭᖃᖅᑐᖅ 
“ᐃᒡᓗᕕᒐᖅᑕᖃᒐᓛᒃᑐᖅ”. ᐃᒡᓗᓕᒑᕐᔪᒃ “ᓄᑕᐅᙱᓛᖑᕗᖅ” ᓄᓇᓕᖓ ᐅᑭᐅᖅᑕᖅᑐᒥᑦ, 1920ᖏᓐᓂᒃ 
ᐃᓄᖃᕐᕕᐅᖃᑦᑕᓕᓚᐅᖅᓯᒪᔪᖅ. ᓄᓇᖃᕐᕕᐅᓚᐅᖅᑳᕋᓂ, ᐃᔾᔪᕐᒥ ᓴᓇᔭᐅᓂᑯᓂᒃ ᖃᕐᒪᕕᓂᖅᑕᖃᖅᐳᖅ ᓄᓇᓖᑦ 
ᓯᓚᑎᑦᑎᐊᖓᓂ, ᐅᒃᐱᕆᔭᐅᓪᓗᓂᓗ 700 ᐅᖓᑖᓂ ᐃᓄᒃᑕᖃᓚᐅᖅᓯᒪᓂᖓᓂᒃ ᑕᕆᐅᑉ ᐊᑭᐊᓂᙶᖅᑐᑦ 
ᑎᑭᕋᓚᐅᙱᓐᓂᖏᓐᓂᒃ.  ᒫᓐᓇᓕ, ᐃᒡᓗᓕᒑᕐᔪᖕᒥ ᐊᖅᑯᑎᑐᖃᖅ ᓇᓗᓇᐃᖅᓯᕗᖅ ᓄᓇᖃᕐᕕᐅᕙᒃᑐᑐᖃᐅᓂᖓᓂ ᓄᓇᖓ. 

ᑲᖏᖅᑐᒑᐱᒃ - ᐃᓄᓕᒃ 1,127-ᓂᒃ 
ᑲᖏᖅᑐᒑᐱᒃ ᐅᕝᕙᓘᓐᓃᑦ “ᑲᖏᖅᖢᑦᑎᐊᕙᒃ”, ᕿᑭᖅᑖᓘᑉ ᓯᒡᔭᖓᑕ ᑲᓇᖕᓇᖓᓃᑉᐳᖅ Patricia Bay ᐅᖅᑯᐊᓂ. 
ᖃᖅᑲᖏᑦ, ᐱᖃᓗᔭᐃᑦ ᐊᒻᒪ ᓯᕐᒦᑦ ᑲᖏᖅᑐᒑᐱᖕᒥ ᐅᐸᒃᑕᐅᒐᔪᒃᐳᖅ ᖃᖅᑲᒃᑯᑦ ᒪᔪᖅᐸᒃᑐᓄᑦ ᐊᒻᒪ ᓯᕐᒥᒃᑯᑦ ᒪᔪᖅᐸᒃᑐᓄᑦ 
ᓇᑭᙶᕈᓘᔭᖅᑐᓂᒃ ᓄᓇᕐᔪᐊᕐᒥ. ᐊᔾᔨᒌᙱᕈᓘᔭᖅᑐᓂᒃ ᓂᕐᔪᑎᓂᒃ ᑕᑯᓐᓇᕆᓪᓗᓂ, ᒪᑯᓂᖓᓗ ᑐᒃᑐᓂᒃ, ᑑᒑᓖᑦ 
ᕿᓚᓗᒐᕐᓂᒃ ᐊᓯᖏᓐᓂᒡᓗ ᐳᐃᔨᓂᒃ. ᐃᖃᓕᕐᑑᖅ ᑲᓇᑕᒥ ᐆᒪᔪᖃᕐᕕᒃ, ᓴᐳᑎᔭᐅᓯᒪᓪᓗᓂ ᐊᕐᕕᖃᕐᕕᐅᓲᖑᕗᖅ, Patricia 
Bay−ᒦᑦᑐᖅ. 

ᓴᓪᓕᖅ - ᐃᓄᓕᒃ 1,080-ᓂᒃ 
ᓴᓪᓕᖅ ᓴᓪᓖᑦ ᓯᒡᔭᖓᑦᑕ ᓂᒋᐊᓃᑉᐳᖅ, ᑕᓯᐅᔭᕐᔪᐊᑉ ᐅᐊᖕᓇᖓᓂ. ᐃᓄᒃᑐᑦ ᐊᑎᖓ ᓄᓇᓕᖕᓄᑦ ᓴᓪᓕᕐᒧᑦ, “ᐊᖏᔫᓪᓗᓂ, 
ᖃᐃᕋᖦᖢᓂ ᕿᑭᖅᑕᖅ ᓄᓇᕕᐅᑉ ᓵᑦᑎᐊᖓᓂ”. ᓴᓪᓕᖅ ᓄᓇᕗᒻᒥ ᓂᕐᔪᑎᑦ ᐆᒪᔪᓂᒃ ᑕᑯᕈᓘᔭᕐᓇᑦᑎᐊᖅᑐᖅ. 
ᖃᓂᒋᔮᓃᑦᑐᕐᓗ ᐊᑉᐸᑑᕐᔪᐊᖅ ᐊᐃᕕᕐᓄᑦ ᐆᑦᑐᖃᕐᕕᐅᓲᖑᓪᓗᓂ. ᒪᕐᕉᖕᓂ ᑎᖕᒥᐊᖃᕐᕕᒃᑕᖃᖅᖢᓂ ᐱᔭᐅᔭᕆᐊᖃᙱᑦᑐᓂᒃ, 
ᖃᖅᓴᐅᖅᑐᖅ ᐊᒻᒪ ᐃᒃᑲᑦᑐᐊᖅ ᑎᖕᒥᐊᓂ ᖁᙱᐊᕈᒪᕙᒃᑐᓄᑦ ᖁᙱᐊᕐᕕᑦᑎᐊᕙᒻᒪᕆᐊᓗᒃ; ᑲᖑᐃᑦ, ᖁᒡᔪᐃᑦ, ᑕᑎᒡᒐᕐᔪᐊᑦ 
ᐊᓯᖏᓪᓗ ᑎᖕᒥᐊᑦ ᑖᒃᑯᓄᖓ ᑎᖕᒥᐊᖃᕐᕕᖕᓄᐊᓲᖑᕗᑦ ᐅᐱᕐᖔᒃᑯᑦ. 

ᐅᖅᓱᖅᑑᖅ - ᐃᓄᓕᒃ 1,483-ᓂᒃ 
ᐃᓄᒃᑐᑦ ᐊᑎᖃᖅᑐᖅ ᐅᖅᓱᖅᑑᖅ, ᑐᑭᖃᖅᑐᖅ “ᐅᖅᓱᖃᑦᑎᐊᖅᑐᖅ”. ᐊᑎᖓ ᑐᑭᖃᖅᐳᖅ ᖁᐃᓂᔪᑦ ᐃᖃᓗᐃᑦ 
ᐊᒻᒪ ᓇᑦᑏᑦ ᐊᒥᓲᕙᓚᐅᖅᑐᑦ ᐃᓂᒋᔭᖓᓂᑦ. ᕿᓂᖅᑎ ᕉᓪᑦ ᐊᒪᓐᓯᓐ ᓯᕗᓪᓕᕐᒥᑦ ᑕᐃᑯᙵᓚᐅᕐᑐᖅ 1903ᒥᑦ 
ᑐᑭᓯᒋᐊᒃᑲᓐᓂᕆᐊᖅᑐᖅᖢᓂ ᓄᓇᕐᔪᐊᑉ ᑲᔾᔨᐊᓂ. ᓄᓇᓕᒃ ᐊᑦᑎᖅᑕᐅᓯᒪᔪᖅ ᒪᓕᒃᑕᐅᓪᓗᓂ ᐊᒪᓐᓯᓐ ᐅᒥᐊᖓᑦ, ᔫ 
(ᑕᐃᔭᐅᔪᖅ “ᔫ”). ᐅᖅᓱᖅᑑᓕᐊᖅᐸᒃᑐᑦ ᖃᓄᓕᐅᕈᓘᔭᖅᑎᑕᐅᖃᑦᑕᖅᐳᑦ, ᓱᓪᓗᐊᓗᒃ ᐅᐊᓕᓂᕐᒥᑦ ᕿᑭᖅᑖᓗᒡᒧᑦ ᑕᕆᐅᒃᑯᑦ 
ᐊᖅᑯᑎᖓᒍᑦ ᒥᕐᖑᐃᖅᓯᕕᖕᒥ, ᐳᓛᕆᐊᖅᓯᒪᔪᑦ ᓇᕈᓇᒃᐸᓚᐅᖅᓯᒪᔪᑦ ᐱᓕᕆᔾᔪᑎᒋᖃᑦᑕᖅᑕᕕᓂᖏᓐᓂᒃ ᑕᑯᔪᓐᓇᖅᐳᑦ 
ᓲᕐᓗ ᕗᕉᐱᓱ, ᕌᔅ ᐊᒻᒪ ᕗᕌᖕᒃᓕᓐ, 9−ᓂᒃ ᐳᑑᖅᓯᒪᔪᓂᒃ golf-ᕕᒃᑕᓕᖕᒧᑦ, ᖃᐅᔨᒪᔭᐅᓪᓗᓂ ᑲᓇᑕᒥ ᐅᑭᐅᖅᑕᖅᑐᒦᓛᖑᔪᖅ 
golf-ᕕᒃ.   

ᐊᐅᓱᐃᑦᑐᖅ - ᐃᓄᓕᒃ 167-ᓂᒃ 
“ᐅᑭᐅᖅᑕᖅᑐᒥ ᖁᑦᑎᒃᑐᒦᓛᖅ”, ᐊᐅᓱᐃᑦᑐᖅ ᖁᑦᑎᒃᑐᒦᑉᐳᖅ ᐊᐅᓱᐃᑦᑑᑉ ᕿᑭᖅᑕᖓᓐᓂ. ᑲᔾᔮᕐᓇᖅᑐᖅ ᐊᒻᒪ ᐅᖓᓯᒃᑐᖅ, 
ᐊᕙᓗᔭᐅᓯᒪᔪᖅ ᖃᖅᑲᓂᒃ ᐊᒻᒪ, ᐅᑭᐅᓕᒫᐸᓗᒃ, ᓯᑯᖃᓲᖑᕗᖅ. ᓄᓇᓕᖕᒥᐅᑦ, ᑕᐃᓯᕗᑦ ᐊᐅᓱᐃᑦᑐᒥ, ᐊᐅᓱᐃᒃᑐᖅ, 
“ᐊᐅᓚᐅᖅᓯᒪᙱᑦᑐᖅ”, ᑐᑭᖃᖅᑐᖅ ᓯᕐᒦᑦ ᖁᓛᓂᑦ ᐊᒻᒪ ᖃᖅᑲᐃᑦ ᐅᖓᑎᖔᖓᓂᑦ ᓄᓇᓕᐅᑉ. ᐳᓚᕋᓲᖑᕗᑦ 
ᐊᐅᓱᐃᑦᑐᒧᑦ ᑲᔾᔭᐅᓴᒋᐊᖅᑐᖅᖢᑎᒃ ᓄᓇᒥᓂᒃ ᐊᒻᒪ ᓂᕐᔪᑎᓂᒃ ᑕᑯᔭᖅᑐᖅᖢᑎᒃ.

ᓄᓇᕘᑉ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᒪᒍᔅᓯ,  
ᓄᓇᕗᑦ ᒐᕙᒪᒃᑯᑦ ᑐᓴᐅᒪᔪᓕᕆᔨᒃᑯᖏᓐᓄᑦ ᖃᐅᔨᒋᐊᕈᓐᓇᖅᐳᓯ.

(867) 975-6000



ᓴᓂᕋᔭᒃ -  ᐃᓄᓕᒃ 956--ᓂᒃ 
ᓴᓂᕋᔭᒃ ᓴᓂᕋᔭᐅᑉ ᑕᕆᐅᖓᓃᑉᐳᖅ ᐃᓗᐃᓪᓕᕐᒥᑦ. ᐊᑎᑐᖃᖓ ᓴᓂᕋᔭᒃ ᐅᕝᕙᓘᓐᓃ “ᓯᒡᔭᖅᐸᓯᖕᒦᑦᑐᖅ”. ᓴᓂᕋᔭᒃ 
ᓴᖅᑭᑕᐅᓚᐅᖅᐳᖅ ᓈᓚᒡᕕᐅᑎᓪᓗᒍ (DEW) ᒪᑭᑎᑕᐅᓚᐅᖅᓯᒪᔪᖅ 1957ᒥ ᐃᑲᔫᑕᐅᓇᓱᒃᖢᓂ ᖃᐅᔨᓴᕐᓂᕐᒧᑦ 
ᑲᓇᑕᒥ ᓯᓚᐃᓐᓇᖓᓂ ᐅᑭᐅᖅᑕᖅᑐᒥ. ᓴᓂᕋᔭᒃ ᐱᖅᑯᓯᑐᖃᕐᓂᑦ ᐊᑐᕐᓂᕋᖅᑕᐅᖃᑕᐅᒋᕗᖅ ᓄᓇᕗᒻᒥ. ᓴᓂᕋᔭᒃ 
ᑕᑯᓐᓈᑎᐊᕐᓇᖅᐳᖅ ᐊᐃᕕᕐᓂᑦ, ᓇᑦᑎᕐᓂᑦ, ᐃᒪᕐᒥᐅᑦ ᑎᖕᒥᐊᓂᒃ ᐊᒻᒪ ᐊᓯᖏᑦ ᐅᑭᐅᖅᑕᖅᑐᒥᐅᑦ ᓂᕐᔪᑎᓂᒃ; 
ᐃᖃᓗᒐᓱᒃᖢᓂ ᐊᓕᐊᓇᐃᑦᑐᒻᒪᕆᐅᕗᖅ. 

ᐃᒡᓗᓕᒃ - ᐃᓄᓕᒃ 1,986-ᓂᒃ 
ᐃᒡᓗᓕᒃ ᕿᑭᖅᑕᒦᑉᐳᖅ ᓴᓂᕋᔭᐅᑉ ᑕᕆᐅᖓᓂ, ᐃᓗᐃᓪᓕᐅ ᖃᓂᒋᔭᖓᓂ ᑲᓇᑕ ᓄᓇᕗᒻᒥ. ᐃᒡᓗᓕᒃ ᕿᑭᖅᑖᓗᖕᒧ 
ᐃᓚᒋᔭᐅᖃᑕᐅᒐᓗᐊᖅᖢᓂ, ᐅᕝᕙᓘᓐᓃᑦ ᕿᑭᖅᑖᓗᖕᒥ, ᐃᓄᐃᑦ ᐃᓕᖅᑯᓯᖃᖅᐳᑦ ᐱᐅᓯᖃᖅᖢᑎᒃ ᑕᒪᐃᓐᓂᒃ ᐱᖓᓱᓂᒃ 
ᐊᕕᒃᑐᖅᓯᒪᓂᕐᒦᑦᑐᓂᒃ. ᐃᒡᓗᓕᒃ ᓄᓇᓕᐅᕗᖅ ᓇᓕᒧᒌᖕᓂᑦ ᐊᑐᖅᑐᑦ ᐅᓪᓗᒥᓕᓴᕐᓂᑦ ᐱᖅᑯᓯᑐᖃᕐᓂᓪᓗ ᐃᓅᓯᕐᒥᑦ. 
ᑖᓐᓇ ᓇᓗᒧᒌᖕᓂᖓ ᓴᖅᑭᔮᖅᑎᑕᐅᕗᖅ ᐃᓱᒪᒃᑯᑦ ᑕᕐᕆᔭᐅᓯᐊᖓᑦ ᐊᑕᓈᕐᔪᐊᖅ, ᑐᓂᕐᕈᓯᐊᖅᓯᒪᔪᖅ ᑕᕐᕆᔭᒐᒃᓴᖅ 
ᑐᙵᕕᖃᖅᑐᖅ ᐃᓕᖅᑯᓯᑐᖃᖅᑎᒍ ᐅᓂᒃᑳᖅᑐᐊᒥᒃ. 

ᐃᖃᓗᐃᑦ (ᓄᓇᕗᒻᒥ ᓄᓇᓕᐸᐅᔭᖅ) - ᐃᓄᓕᒃ 7,590-ᓂᒃ 
ᐃᖃᓗᐃᑦ, ᑕᐃᔭᐅᕙᓚᐅᖅᑑᒐᓗᐊᖅ Frobisher Bay, 
ᓇᖕᒥᓂᖃᕐᕕᖃᕐᕕᐅᕗᖅ ᐊᒻᒪ ᒐᕙᒪᒃᑯᓐᓄᑦ ᑐᑦᑕᕐᕕᐅᕗᖅ 
ᕿᑭᖅᑖᓗᖕᒥᐅᓄᑦ ᐊᒻᒪ ᓄᓇᕗᒻᒥ ᓄᓇᓕᐸᐅᔭᕐᒧᑦ. 
ᐃᖃᓗᐃᑦ ᑐᑭᖃᖅᐳᖅ “ᐃᖃᓗᓕᒃ”, ᕿᑭᖅᑖᓘᑉ 
ᓂᒋᐊᓃᖃᑕᐅᕗᖅ ᑰᔾᔨᓯ ᑲᖏᖅᖢᖕᒥᑦ, ᐃᖃᓗᐃᑦ ᓄᓇᕘᒥ 
ᓄᓇᓕᖕᓂ ᐊᖏᓛᖑᕗᖅ ᐊᖅᑯᑎᒋᔭᐅᓪᓗᐊᑕᖅᖢᓂᓗ 
ᐅᑭᐅᖅᑕᖅᑐᓕᐊᖅᑐᓄᑦ ᑲᓇᑕᒥ ᑲᓇᖕᓇᖓᓂᙶᖅᑐᓂᒃ. 
ᐃᖃᓗᖕᒥᐅᑦ ᖃᐅᔨᓯᒪᕗᑦ ᐃᓄᒋᐊᒃᓯᕚᓪᓕᕐᔪᐊᕐᓂᖓᓂᒃ 
ᐅᑭᐅᑦ 1998 ᐊᒻᒪ 2009 ᐊᑯᓐᓂᖓᓂ. ᐃᖃᓗᖕᒥᐅᑦ 
ᖃᐅᔨᖃᑦᑕᖅᓯᒪᕗᑦ ᐅᓄᖅᓯᕙᓪᓕᐊᑐᐃᓐᓇᕐᓂᖏᓐᓂᒃ 
ᐃᒡᓗᓕᐊᖑᕙᓪᓕᐊᔪᑦ ᐃᓄᒋᐊᒃᓯᕙᓪᓕᐊᑐᐃᓐᓇᖅᑎᓪᓗᒍ 
ᐃᒡᓗᖃᕆᐊᓕᖕᓄᑦ. 

ᑭᒻᒥᕈᑦ - ᐃᓄᓕᒃ 450-ᓂᒃ 
ᑭᒻᒥᕈᕐᒥᐅᑦ, ᑕᐃᔭᐅᕙᓚᐅᖅᑑᒐᓗᐊᖅ Lake Harbour, ᑲᔾᔮᕐᓇᑦᑎᐊᖅᑐᖅ ᕿᑭᖅᑖᓘᑉ ᓯᒡᔭᖓᑕ ᓂᒋᐊᓃᖃᑕᐅᓪᓗᓂ, 
ᑰᒡᔪᐊᑉ ᐊᑯᐊᑕ ᖃᓂᒋᔮᓂ. ᐱᓱᔪᒃᑏᑦ ᑲᑕᓐᓂᓕᒃ ᒥᕐᖑᐃᖅᓯᕕᖕᒧᐊᓲᖑᕗᑦ ᓄᓇᓕᐅᑉ ᓯᓚᑎᑦᑎᐊᖓᓂ. ᐊᓯᖏᑦ 
ᓯᓚᒥᑦ ᐊᓕᐊᓇᐃᒋᔭᐅᕙᒃᑐᑦ ᖃᓂᒋᔭᖓᓂᑦ ᐅᑯᐊᖑᕗᑦ ᖃᔭᖅᑐᕐᓂᖅ, ᐅᒥᐊᙵᒃᑰᕐᓂᖅ, ᐊᒻᒪ ᐊᖑᓇᓱᖕᓂᖅ. ᑭᒻᒥᕈᑦ 
ᐱᓕᕆᐊᒃᓴᖃᖅᑎᑦᓯᔪᓐᓇᖅᑐᒻᒪᕆᐅᕗᖅ ᐳᓚᕋᖅᑎᓄᑦ; ᓄᓇᓕᖕᒥᐅᑦ ᓴᖅᑭᑎᑦᓰᓐᓇᖅᐳᑦ ᓄᓇᓕᖓᑦᑕ ᐳᓚᕋᕐᓂᕐᒧᑦ 
ᑲᔾᔮᓇᕐᓂᖓᓂᑦ ᓄᓇᕗᒻᒥ ᐊᒻᒪ ᓯᓚᑖᓂᑦ. ᐊᒥᓱᑦ ᑭᒻᒥᕈᒻᒥᐅᑦ ᖃᐅᔨᒪᔭᐅᑦᑎᐊᖅᖢᑎᒃ ᓴᓇᙳᐊᖅᑎᐅᕗᑦ ᓴᓇᙳᐊᒐᖏᑦ 
ᓂᐅᕐᕈᑕᐅᕙᒃᖢᑎᒃ ᐊᒻᒪ ᑲᑎᖅᓱᖅᑕᐅᕙᒃᖢᑎᒃ ᓄᓇᕐᔪᐊᓕᒫᒥᒃ. 

ᓄᓇᕘᑉ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᒪᒍᔅᓯ,  
ᓄᓇᕗᑦ ᒐᕙᒪᒃᑯᑦ ᑐᓴᐅᒪᔪᓕᕆᔨᒃᑯᖏᓐᓄᑦ ᖃᐅᔨᒋᐊᕈᓐᓇᖅᐳᓯ.

ᑰᒑᕐᔪᒃ - ᐃᓄᓕᒃ 972-ᓂᒃ 
ᑰᒑᕐᔪᒃ ᐊᕐᕕᓕᒡᔪᐊᑉ ᓯᒡᔭᖓᑕ ᓂᒋᖅᐸᓯᐊᓃᑉᐳᖅ ᖃᒡᒋᐅᔭᐅᑉ ᓯᓚᑖᓂ Simpson Peninsula (ᓄᕗᐊᕐᔪᑯᑖᑉ) ᐊᑭᓐᓇᖓᓂ.  
ᑰᒑᕐᔪᒃ ᐃᓄᒃᑐᑦ ᑐᑭᖃᖅᐳᖅ “ᑰᒐᓛᒃ”, ᑕᐃᒎᓯᑐᖃᖅ ᑰᒐᓛᖕᒧᑦ ᓄᓇᓕᖕᓂ ᑰᒃᑐᒧᑦ.  ᑖᓐᓇ ᓄᓇ ᐃᓛᓐᓂᒃᑯᑦ ᐃᓄᒃᑐᑦ 
ᑕᐃᔭᐅᓲᖑᕗᖅ ᐊᕐᕕᓕᒡᔪᐊᖅ, ᑐᑭᖃᖅᑐᖅ “ᐊᒥᓱᐊᓗᖕᓂ ᐊᕐᕕᖃᕐᕕᒃ” ᐊᕕᖃᕐᕕᖕᒦᒻᒪᑦ.  ᑕᐃᒎᓯᖃᓚᐅᖅᓯᒪᒋᓪᓗᓂ 
Pelly Bay, ᓄᓇᓕᖕᒥᐅᓂ ᐊᑎᐊ ᐊᓯᔾᔨᖅᑕᐅᓚᖅᓯᒪᕗᖅ ᑰᒑᕐᔪᖕᒧᑦ 1999−ᖑᑎᓪᓗᒍ. ᓄᓇᒋᔭᐅᔪᖅ ᐃᓄᖕᓄᑦ 
ᓴᓇᙳᐊᖅᑎᓪᓚᕆᐊᓗᖕᓄᑦ, ᐃᒪᕕᐊᒍᓪᓗ ᖃᔭᖅᑐᕐᕕᑦᑎᐊᕙᐅᓪᓗᓂ ᐊᕐᕕᖕᓂᓪᓗ ᖁᙱᐊᕐᓇᑦᑎᐊᖅᖢᓂ. 

ᖁᕐᓗᖅᑐᖅ - ᐃᓄᓕᒃ 1,610-ᓂᒃ 
ᖁᕐᓗᖅᑑᖅ, ᑕᐃᔭᐅᖃᑦᑕᕐᓂᑯ ᑳᐳᒪᐃᓐ, ᖁᕐᓗᒃᑑᖅ 
ᑰᖓᑦᑕ ᖃᓂᒋᔮᓃᖦᖢᓂ ᐊᒻᒪ ᓯᒡᔭᖁᑖᓂᑦ. ᖁᕐᓗᖅᑐᖅ 
ᓄᓇᕗᒻᒥ ᓄᓇᓕᖕᓂ ᐅᐊᓕᓂᕐᒦᓛᖑᕗᖅ. ᐊᐅᔭᒃᑯᑦ 
ᐅᒥᐊᖅᑐᕋᐅᔭᖅᐸᒃᑐᑦ ᐊᒻᒪ ᐅᒥᐊᖅᑐᕋᐅᔭᖅᑏᑦ 
ᐊᖅᑯᑕᐅᒐᔪᒃᑐᒃᑰᒐᔪᒃᐳᑦ ᖁᕐᓗᖅᑑᖅ ᑰᖓᒍᑦ 
ᑲᔾᔮᕐᓇᑦᑎᐊᖅᑐᒥ “ᖁᕐᓗᖅᑑᖅ ᒥᕐᖑᐃᖅᓯᕐᕕᖕᒧᑦ.” ᓯᓚᒥ 
ᐱᓕᕆᐊᖑᓲᑦ ᒪᑯᐊᖑᓪᓗᑎᒃ ᐱᓱᔪᖕᓂᖅ, ᐃᖃᓗᒐᓱᖕᓂᖅ, 
ᐊᖑᓇᓱᖕᓂᖅ, ᖃᔭᖅᑐᕐᓂᖅ ᐊᒻᒪ ᐊᔾᔨᓕᐅᕆᑲᑕᖕᓂᖅ. 
ᓲᖃᐃᒻᒪ ᐃᓄᐃᓪᓚ ᖃᓂᑦᑐᒻᒪᕆᐅᒐᒥ ᓇᐹᖅᑐᓕᐅᑉ 
ᑭᒡᓕᐊᓄᑦ, ᑭᓱᑯᓘᔭᑦ ᓂᕐᔪᑎᑦ ᑕᑯᔭᐅᔪᓐᓇᖅᑐᑦ 
ᖃᓂᒋᔭᖓᓂ, ᓲᕐᓗ ᒪᑯᓂᖓ ᐊᒃᖤᑦ, ᖃᕝᕕᒑᕐᔪᑦ ᐊᒻᒪ 
ᑐᒃᑐᕙᑦ, ᐊᒻᒪᐃᓛ ᐃᓄᐃᓪᓚᒥᐅᑦ ᓂᕐᔪᑎᑦ, ᓲᕐᓗ ᐅᒥᖕᒪᑦ, ᑐᒃᑐᑦ, ᑎᕆᒐᓂᐊᕐᔪᑦ ᐊᒻᒪ ᐊᒪᖅᑯᑦ. 

ᓇᐅᔮᑦ - ᐃᓄᓕᒃ 1,069-ᓂᒃ 
ᓇᐅᔮᑦ, ᑕᐃᔭᐅᖃᑦᑕᓵᓚᐅᖅᑐᖅ Repulse Bay−ᒥ, ᐅᑭᐅᖅᑕᖅᑑᑉ ᑭᒡᓕᖓᓃᑦᑎᐊᖅᑐᖅ ᓄᓇᕘᒥ ᑲᓇᖕᓇᖓᓂ. 
ᓇᐅᔮᑦ ᐃᓄᒃᑐᑦ ᑐᑭᖃᖅᑐᖅ “ᓇᐅᔮᖃᕐᕕᒃ”. ᓇᐅᔮᖃᕐᕖᑦ ᐃᓐᓈᕈᕐᒦᑉᐳᑦ 5 ᑭᓚᒦᑕ ᓄᓇᓕᖕᓂ ᐅᐊᖕᓇᖓᓂ, 
ᔫᓂᐅᓕᕌᖓᓪᓗ ᑕᐅᓴᖏᓐᓃᑦᑐᓂᒃ ᓇᐅᔭᖃᖅᐸᒃᖢᓂ, ᖁᐸᓄᐊᑦ, ᖃᖅᓴᐅᑦ, ᒥᑏᑦ, ᐊᒡᒋᐊᕐᔪᐃᑦ ᐊᒻᒪ ᐃᓱᙵᐃᑦ. ᓇᐅᔮᑦ 
ᖃᐅᔨᒪᔭᐅᓪᓚᕆᒃᑐᖅ ᓴᓇᙳᐊᖅᑎᑕᖃᑦᑎᐊᕐᓂᖓᓄᑦ. ᓇᐅᔮᕐᒥᐅᑦ ᓇᑉᐸᖅᓯᓯᒪᓕᖅᑐᑦ ᐊᐃᕕᓕᖕᒥ ᓴᓇᙳᐊᒐᖃᕐᕕᖕᒥ 
ᓇᐅᔮᕐᒥᐅᓂᒃ ᓴᓇᙳᐊᖅᑕᐅᕙᒃᑐᑦ ᐅᔾᔨᕆᔭᐅᓕᖁᓪᓗᒋᑦ. 

ᐸᓐᓂᖅᑑᖅ - ᐃᓄᓕᒃ 1,633-ᓂᒃ 
ᐸᓐᓂᖅᑑᖅ ᕿᑭᖅᑖᓗᖕᒦᑦᑐᖅ, ᑎᓄᔾᔨᕕᖕᒥ. ᖃᐅᔨᒪᔭᐅᔪᖅ ᐊᓃᕈᒪᕙᒃᑐᓂᒃ ᐊᖅᑯᑕᐅᓂᖓᓄᑦ ᖃᐅᔨᒪᔭᐅᔪᒻᒪᕆᖕᒧᑦ 
ᐊᐅᔪᐃᑦᑐᖅ ᒥᕐᖑᐃᖅᓯᖅᕕᖕᒧᑦ, ᐊᒥᓱᓂᒃ ᑕᑯᔪᒥᓇᖅᑐᖅᑕᖃᖅᐳᖅ ᐳᓚᕋᖅᑐᓄᑦ ᓄᓇᓕᖕᓄᑦ. ᐸᓐᓂᖅᑑᖅ ᖃᐅᔨᒪᔭᐅᕗᖅ 
ᓴᓇᙳᐊᒐᖏᓐᓄᑦ ᐊᒻᒪ ᐅᐸᒃᑕᐅᔪᒪᑦᑎᐊᖃᑦᑕᖅᑐᖅ ᐅᖅᑯᕐᒥᐅᑦ ᐃᓄᐃᑦ ᓴᓇᐅᒐᖃᕐᕕᖓᑦ. ᐸᓐᓂᖅᑑᒥ ᐃᖃᓗᓕᕆᕝᕕᒃ 
ᐃᑲᔪᖅᐳᖅ ᓄᓇᓕᐅᑉ ᒪᑭᒪᓇᓱᐊᕈᑎᖓᓂᑦ ᐊᖑᓇᓱᖕᓂᑎᒍᑦ ᐊᒻᒪ ᐱᓕᕆᕙᓪᓕᐊᓂᖏᑦᑎᒍᑦ ᐃᖃᓗᖕᓂᑦ ᐊᒻᒪ 
ᕿᑭᖅᑖᓘᑉ ᖃᓕᕋᓕᖁᑎᖏᓐᓂᑦ (ᑲᓛᖠᑦ ᓄᓈᓐᓂ ᓇᑖᕐᓇᕐᓂᒃ). 

ᓄᓇᕘᑉ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᒪᒍᔅᓯ,  
ᓄᓇᕗᑦ ᒐᕙᒪᒃᑯᑦ ᑐᓴᐅᒪᔪᓕᕆᔨᒃᑯᖏᓐᓄᑦ ᖃᐅᔨᒋᐊᕈᓐᓇᖅᐳᓯ.

ᒥᑦᑎᒪᑕᓕᒃ - ᐃᓄᓕᒃ 1,663-ᓂᒃ 
ᒥᑦᑎᒪᑕᓕᒃ ᕿᑭᖅᑖᓘᑉ ᐅᐊᖕᓇᕐᒥ ᑲᓇᖕᓇᖅᐸᓯᖕᒦᑉᐳᖅ. ᐃᓄᖕᓄᑦ ᖃᐅᔨᒪᔭᐅᔪᖅ ᐃᒪᓐᓇ ᒥᑦᑎᒪᑕᓕᒃ, “ᒥᑦᑎᒪᐅ 
ᐃᓗᕕᖃᕐᕕᖓᑦ”. ᐊᑎᖓᑦ ᐊᑐᐃᓐᓇᕋᓗᐊᖅᑎᓪᓗᓂ, ᒥᑦᑎᒪᐅ ᑕᐅᑦᑐᖓ ᓇᓗᓇᖅᑑᕗᖅ ᓱᓕ ᐅᓪᓗᒥᐅᔪᖅ ᒥᑦᑎᒪᑕᓕᐅᑉ 
ᐃᓄᖁᑎᖏᓐᓄᑦ. ᖃᔾᔮᕐᓇᕐᓂᐊᓗᖓᑦ ᖃᓄᑐᐃᓐᓇᖅ ᖃᖅᑲᐅᕗᑦ, ᓯᕐᒥᐊᓘᕗᑦ, ᐊᒻᒪ ᐱᖃᓗᔭᑦ ᐅᐸᒃᑕᐅᑦᑎᐊᓲᖑᕗᖅ 
ᐊᒥᓱᓂᒃ ᐳᓚᕋᖅᑎᓂᒃ ᓇᑭᑐᐃᓐᓇᖅ ᓄᓇᕐᔪᐊᒥᙶᖅᑐᓂᒃ. ᐊᒥᓱᓂᒃ ᐊᐅᓪᓚᕈᔾᔨᔨᑕᖃᖅᐳᖅ ᐳᓚᕋᖅᑎᓂᒃ 
ᕿᒧᒃᓯᒃᑰᖅᑎᑦᑎᔪᓐᓇᖅᑐᑦ ᐅᕝᕙᓘᓐᓃ ᖃᒧᑕᐅᔭᒃᑯᑦ ᑕᑯᔪᒪᓪᓗᑎᒃ ᐊᒥᒐᙱᑦᑐᓂᒃ ᓂᕐᔪᑎᓂᒃ ᐊᒻᒪ ᑲᔾᔭᐅᓴᒍᒪᓪᓗᑎᒃ 
ᒥᑦᑎᒪᑕᓕᖕᒥ ᐱᒋᔭᐅᔪᓂᒃ.

ᕿᑭᖅᑕᕐᔪᐊᖅ - ᐃᓄᓕᒃ 616-ᓂᒃ 
ᕿᑭᖅᑕᕐᔪᐊᖅ, ᐊᑎᖃᕐᓂᑯ ᐳᕋᐅᑎᓐ ᐊᐃᓚᓐᒥᑦ, ᕿᑭᖅᑖᓘᑉ ᑲᓇᖕᓇᖓᑕ ᓯᒡᔭᖓᓃᑦᑐᖅ 97 ᑭᓚᒦᑕᔅ ᐅᐊᖕᓇᖓᓂ 
ᐅᑭᐅᖅᑕᖅᑑᑉ ᑭᒡᓕᐊᓄᑦ. ᕿᑭᖅᑕᖅ ᖃᐅᔨᒪᔭᐅᒐᓗᐊᖅᑎᓪᓗᒍ “ᕿᑭᖅᑕᕐᔪᐊᖅ”, ᕿᑭᖅᑕᖅ 12 ᑭᓚᒦᑕᑐᐃᓐᓇᕈᓗᖕᓂ 
ᑐᑭᒧᑦ ᐊᒻᒪ 16 ᑭᓚᒦᑕᓂᒃ ᓴᓂᒧᑦ ᐊᖏᑎᒋᔪᖅ. ᕿᑭᖅᑕᕐᔪᐊᖅ ᖃᐅᔨᒪᔭᐅᔪᖅ ᐱᐅᓯᑐᖃᒃᑯᑦ ᐊᓐᓄᕋᔾᔨᐅᖅᐸᖕᓂᖏᓐᓄᑦ 
ᐊᒻᒪ ᒫᓐᓇᓕᓴᕐᓂᒃ ᐊᓐᓄᕋᔾᔨᐅᖅᐸᖕᓂᖏᓐᓄᑦ. ᓂᕐᔪᑎᖃᑦᑎᐊᖅᑐᖅ ᐊᒻᒪ ᑲᔾᔮᕐᓇᕐᓂᐊᓗᖓ ᐅᐸᒃᑕᐅᓲᖑᕗᖅ 
ᐳᓚᕋᖅᑎᓂᒃ ᕿᑭᖅᑕᕐᔪᐊᕐᒧᑦ. ᕿᑭᖅᑕᕐᔪᐊᖅ ᖃᐅᔨᒪᔭᐅᖕᒥᔪᖅ ᓯᕐᒥᖃᕐᓂᖓᓄᑦ ᐊᒻᒪ ᓄᓇᕗᒻᒥ diving capital-ᓂᖓᓂᒃ. 

ᑲᖏᖅᖠᓂᖅ - ᐃᓄᓕᒃ 2,675-ᓂᒃ 
ᑲᖏᖅᖠᓂᖅ ᐅᕝᕙᓘᓐᓃᑦ ᑲᖏᖅᑎᓂᖅ, ᓇᖕᒥᓂᖃᕐᕕᐅᕗᖅ ᐊᒻᒪ ᐃᖏᕐᕋᔪᓕᕆᕝᕕᐅᕗᖅ ᑭᕙᓪᓕᕐᒥᐅᓄᑦ. ᑲᖏᖅᖠᓂᖅ 
ᐃᓯᕆᐊᕐᕕᐅᕗᖅ ᓄᓇᕗᒻᒧ ᑲᓇᑕᐅᑉ ᕿᑎᖅᐸᓯᐊᓂ ᐊᒻᒪ ᐅᐊᓕᓂᕐᒥ. ᐃᔨᕋᓕᖅ (ᐃᖃᓗᒑᕐᔪᒃ) ᒥᕐᖑᐃᖅᓯᕕᒃ ᐱᐅᒋᔭᐅᕗᖅ 
ᐱᓱᔪᖕᓂᕐᒧᑦ, ᐃᖃᓗᒐᓱᖕᓂᕐᒧᑦ ᐊᒻᒪ ᑎᖕᒥᐊᓂᑦ ᖁᙱᐊᕐᓂᕐᒧᑦ. ᐃᑦᑕᕐᓂᓴᖃᕐᕖᑦ, ᓲᕐᓗ ᑕᕆᐅᑉ ᐊᑭᐊᓂ ᐊᕐᕕᒐᓱᒃᑏᑦ 
ᐅᒥᐊᕐᔪᐊᕕᓂᖏᑦ ᐅᖅᓱᕆᐊᖅ ᖃᓂᒋᔭᖓᓂ ᐊᒻᒪ ᐃᓄᐃᑦ ᓯᕗᕚᕗᑦ ᓄᓇᖃᕐᕕᕕᓂᐊᓄᑦ ᐃᔨᕋᓕᖅ ᑰᖓᓂᑦ 
ᑕᑯᖃᑦᑕᖅᐳᑦ ᐱᒻᒪᕆᐅᔪᓂᒃ ᐊᑐᖅᑕᐅᖃᑦᑕᕐᓂᑯᓂᑦ. 

ᖃᐅᓱᐃᑦᑐᖅ - ᐃᓄᓕᒃ 210-ᓂᒃ 
ᖃᐅᓱᐃᑦᑐᖅ ᐅᑭᐅᖅᑕᖅᑐᒥ ᖁᑦᑎᒃᑐᒦᑉᐳᖅ. ᓄᓇᕐᔪᐊᑉ ᑲᔾᔨᐊᓄᙵᐅᓇᓱᓲᓄᑦ ᐊᒻᒪ ᖁᑦᑎᖕᓂᖅᐹᓕᐊᖅᑐᓄᑦ 
ᓄᖅᑲᖅᑕᕐᕕᓪᓚᕆᐅᕗᖅ ᒥᕐᖑᐃᖅᓯᕕᖕᒧᑦ, ᖃᐅᔨᓴᖅᑎᓄᓪᓗ ᖃᐅᔨᓴᕐᕕᐅᓪᓗᓂ. ᓯᓚᓐᓂᐊᕐᕕᒃᑕᖃᖅᑐᖅ ᐊᒻᒪᐃᓛᒃ 
ᐅᑭᐅᖅᑕᑐᒥ ᓄᓈᓗᐊᓂᒃ ᖃᐅᔨᓴᖅᑎᐅᕙᒃᑐᓄᑦ ᖃᐅᔨᓴᕐᕕᒃᑕᓕᒃ ᓄᓇᓕᖕᓂ. ᖃᐅᓱᐃᑦᑑᑉ ᐊᑐᖃᑦᑕᕐᓂᑯᖏᑦ 
ᐱᖃᕐᓂᖅᐹᖑᕗᖅ ᑕᕆᐅᑉ ᐊᑭᐊᓂᕐᒥᐅᓂᒃ ᐊᒃᑐᖅᑕᐅᓯᒪᓂᖅᐹᖑᕗᖅ ᓄᓇᓕᖕᓂᑦ ᓄᓇᕗᓕᒫᒥᒃ. ᓄᓇᓕᐅᔪᖅ 
ᐊᑦᑎᖅᑕᐅᓯᒪᕗᖅ ᒪᓕᒃᖢᒍ ᐅᒥᐊᕐᔪᐊᖅ ᐅᓚᓴᓘᑦ, ᑕᕆᐅᑉ ᐊᑭᐊᓂᙶᖅᑐᖅ ᐅᒥᐊᕐᔪᐊᖅ ᕿᓂᖅᓯᒪᓚᐅᖅᑐᖅ 
ᐊᓯᐅᓯᒪᔪᒥᒃ ᕗᕌᖕᒃᓕᓐ ᐅᒥᐊᕐᔪᐊᕐᒥ.

ᓄᓇᕘᑉ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᒪᒍᔅᓯ,  
ᓄᓇᕗᑦ ᒐᕙᒪᒃᑯᑦ ᑐᓴᐅᒪᔪᓕᕆᔨᒃᑯᖏᓐᓄᑦ ᖃᐅᔨᒋᐊᕈᓐᓇᖅᐳᓯ.

ᓴᓂᑭᓗᐊᖅ - ᐃᓄᓕᒃ 887-ᓂᒃ 
ᓴᓂᑭᓗᐊᖅ, ᖃᓪᓗᓈᑦ ᓄᓈᓐᓄᑦ ᖃᓂᓐᓂᖅᐹᖅ ᓄᓇᕗᒻᒥ, 
ᕿᑭᖅᑕᒦᑉᐳᖅ ᑕᓯᐅᔭᕐᔪᐊᒥ. ᓄᓇᖓ ᖃᖅᑲᖃᐅᑦᑎᐊᖅᐳᖅ. 
ᖃᖅᑲᐃᑦ ᖃᔅᓯᑲᓪᓚᑦ ᒥᑎᕐᓄᑦ ᒪᓐᓂᖃᕐᕕᐅᕗᑦ, 
ᖁᓂᒍᖏᑦ ᑲᑎᖅᓱᖅᑕᐅᓲᑦ ᕿᐱᓕᐊᖑᓲᖑᓪᓗᑎᒃ ᐊᒻᒪ 
ᔭᐸᓕᐊᖑᕙᒃᖢᑎᒃ/ᓯᓚᐹᓕᐊᖑᕙᒃᖢᑎᒃ. ᓴᓂᑭᓗᐊᕐᒥ 
ᓴᓇᙳᐊᖅᑏᑦ ᖃᐅᔨᒪᔭᐅᕗᑦ ᓄᓇᕐᔪᐊᓕᒫᒥᒃ 
ᐅᔾᔨᕐᓇᖅᑐᒻᒪᕇᑦ ᓴᓇᙳᐊᒐᖏᑦ ᓴᓇᐅᒐᐅᔪᑦ ᕿᕐᓂᖅᑐᑦ 
ᐅᔭᖅᑲᓂᒃ ᓇᓂᔭᐅᕙᒃᑐᑦ ᕿᑭᖅᑕᒥᑦ. 

ᑕᓗᕐᔪᐊᖅ - ᐃᓄᓕᒃ 1,076-ᓂᒃ 
ᐃᓄᒃᑐᑦ ᐊᑎᐊ ᑕᓗᕐᔪᐊᖅ ᐅᔭᕋᓱᒡᔪᒃᑕᖃᕐᓂᖓᓄᑦ ᐊᖑᓇᓱᒃᑎᓄᑦ ᑕᓕᓯᒪᕝᕕᐅᖃᑦᑕᕐᓂᑯ ᑐᒃᑐᓐᓇᓱᒃᑐᓄᑦ. 
ᑕᓗᕐᔪᐊᖅ ᐃᑎᓪᓕᐅᑉ ᐊᑭᓐᓇᖓᓃᑉᐳᖅ, ᑕᓪᓗᕈᑎᐅᑉ ᐃᒪᖓᒍᑦ ᐃᑳᖅᑐᑦ ᕿᑎᒻᒪᕆᐊᓂ. ᓄᓇᒥᙶᖅᑐᓂᒃ 
ᕿᓂᕐᕕᐅᖃᑦᑕᖅᓯᒪᔪᑐᖃᖅ, ᐃᓚᒋᔭᐅᓪᓗᓂ ᖃᐅᔨᒪᔭᐅᒻᒪᕆᒃᑐᑦ ᔮᓐ ᕌᔅ−ᑯᒃ ᓄᒃᑕᖅᑎᐅᓚᐅᖅᓯᒪᔪᑦ 1830−
ᖏᓐᓃᑎᓪᓗᒍ ᓄᓇᕐᔪᐊᑉ ᑲᔾᔨᐊ ᖃᐅᔨᔭᐅᓚᐅᖅᓯᒪᓪᓗᓂ ᑕᐃᔅᓱᒪᓂ ᑭᓱᑯᑦᑎᐊᓃᓐᓂᖓᓂᒃ. ᑕᓗᕐᔪᐊᖅ ᒫᓐᓇᐅᔪᖅ 
ᑕᑯᒥᓇᕐᓂᖏᑦ ᐅᑯᐊᓪᓗᐊᑕᐅᕗᑦ ᑲᔾᔮᓇᕐᓂᖓᑦ, ᐊᑐᖃᑦᑕᕐᓂᑯᖏᑦ, ᐃᖃᓪᓕᐊᕐᓂᖅ ᐊᒻᒪ ᐊᖑᓇᓱᒡᓂᕐᒧᑦ ᐊᑐᒐᒃᓴᖏᑦ. 
ᖁᙱᐊᖅᑎᑦᓯᕙᒃᑐᑦ, ᓴᓇᙳᐊᖅᑏᑦ ᐊᒻᒪ ᑎᑎᕋᐅᔭᖅᑏᑦ ᐱᓕᕆᔨᒻᒪᕆᐅᕗᑦ ᑕᓗᕐᔪᐊᒥᑦ. 

ᑎᑭᕋᕐᔪᐊᖅ - ᐃᓄᓕᒃ 462-ᓂᒃ 
ᓄᓇᓕᖓᑦ ᑎᑭᕋᕐᔪᐊᖅ (ᓄᕗᑯᑖᒃ), ᐃᓂᓪᓚᒃᓯᒪᕗᖅ ᑲᖏᖅᖢᒥᒃ, ᑲᖏᖅᖢᐊᓘᑉ ᓯᒡᔭᖓᓂᑦ ᐊᑭᓐᓇᖅᐸᓯᐊᓂ. 
ᑎᑭᕋᕐᔪᐊᕐᒥᐅᑦ ᐃᓕᖅᑯᓯᕐᒥᓂᒃ ᓱᓕ ᐊᑐᓲᑦ, ᐅᖃᐅᓯᖅᑕᖏᑦ ᓇᑭᙶᕈᓘᔭᖅᖢᑎᒃ ᐊᒻᒪ ᐃᓕᖅᑯᓯᖏᑦ, ᒪᑯᓇᙶᖅᑐᑦ 
ᓄᓇᖅᐸᓯᖕᒥ ᐊᒻᒪ ᓯᒡᔭᖅᐸᓯᖕᒥ ᐱᐅᓯᓕᖕᓂ. ᓄᓇᑐᓂᖓᑦ ᐊᒻᒪ ᐳᐃᔨᖃᑦᑎᐊᕐᓂᖓᑦ ᐊᔪᖏᑎᑦᑎᕗᖅ ᑎᑭᕋᕐᔪᐊᕐᒥᐅᓂᒃ 
ᖁᕕᐊᒋᔭᖃᖅᖢᑎᒃ ᓂᕿᑐᖅᑎᐅᓂᖏᓐᓄᑦ ᐊᒻᒪ ᐃᓅᓯᑐᖃᑦᑎᐊᕐᓂᕐᒥᒃ. ᓇᑦᑏᑦ, ᐊᐃᕖᑦ ᐊᒻᒪ ᖃᐅᓪᓗᖅᑕᑦ ᕿᓚᓗᒐᑦ 
ᓂᕿᒋᔭᐅᖏᓐᓇᖅᐳᑦ.

ᓄᓇᕘᑉ ᒥᒃᓵᓄᑦ ᑐᑭᓯᒋᐊᒃᑲᓐᓂᕈᒪᒍᔅᓯ,  
ᓄᓇᕗᑦ ᒐᕙᒪᒃᑯᑦ ᑐᓴᐅᒪᔪᓕᕆᔨᒃᑯᖏᓐᓄᑦ ᖃᐅᔨᒋᐊᕈᓐᓇᖅᐳᓯ.

